[image: image6.jpg]


Gratulerer med dåpen – samling om KROSSEN


	BIBELTEKST: 
Matt 27, 31–61 

	INNHALD: 
Livsens kross, dødsteikn og håpsteikn

	KVA:
	MATERIELL:

	VELKOMEN!

Ta imot deltakarane i døra – éin og éin.

Send dei vidare dit leiarar dreg i gang leik, til alle er komne eller tek til å syngje saman.

Velkomen – info om kva vi skal gjere i dag.
	

	KOM I GONG!

Song eller leik, til dømes

Treklang 507 Er du veldig glad og vet det 

Treklang 536 Vi velkommen ønske vil 

Alle 10-åringane reiser seg, alle med rød genser reiser seg, alle med sko på reiser seg ...


	

	SAMTALE/INTRO:

Set i gang samtalen før forteljinga og hald fram med å samtale etterpå. De må vurdere når i samtalen forteljinga høver. Barna har kanskje lyst til å snakke om noko anna først. 

I dag skal vi alle lage ein kross til oss sjølve / pynte ein kross. Eg lurer på korleis eg skal pynte min kross. Korleis skal eg gjere det? Korleis skal du pynte din kross? Korleis kan vi finne ut av det?
Eg har teke med meg mange slags krossar. Kvar kross har si eiga historie. Kvifor ser krossane så ulike ut? 

Kva er ulikt?

Somme ber ein kross som pynt. Kvifor det?

Sjå på krossane. Snakk om skilnadene. Eller du kan fortelje det du veit om krossane. Krossar kan vere mykje forskjellig og kan fortelje om mykje forskjellig.

Kross: eit teikn for tortur, sorg, liding, men òg trøyst, håp, dei kristne sitt teikn, velsigning, dåp og liv, … livsens kross, dødsteikn og håpsteikn.

Under dåpen: Når eit barn blir døypt, les presten frå Bibelen og ber ei bønn ved døypefonten, så teiknar han krossmerket over barnet, som eit usynleg teikn på at det høyrer til den krossfesta og oppstadne Jesus Kristus.
	Forskjellige krossar, små og store, forskjellig materiell, smykke, helst nokre frå ulike land osv., ev. bilete av krossar. Finn spesielt krossar frå Sør-Amerika, frå afrikanske land osv. Du kan òg ha med kross-symbol frå andre samanhengar, som Raudekrossen. Bruk òg krossar de har i Kyrkja.

Hugs: Kyrkja har ofte krossform.

	SONG/SALME: 

N13 172 Were you there when they crucified my Lord?

N13 104 I et skur i Betlehem

N13 337 Du, Jesus er min største skatt (BM og LS)

N13 339 Skriv deg Jesus på mitt hjerte (BM og NS)


	

	FORTELJING:

Jesus blir krossfesta (Matt 27, 31–61):

Forteljinga om Jesu død kan vere ei tung forteljing for barn, ho kan minne om eigne opplevingar av urett, liding og død og ting barn har sett på tv. Det er viktig at barn høyrer at Gud var saman med Jesus heile tida, og at denne håplause situasjonen ikkje var slutten for han. Fordi forteljinga om den grufulle døden er nokså tung, passar det ikkje å framheve krossfestinga med fæle detaljar (slik det blir gjort i nokre filmar og i nokre barnebiblar). Ei god løysing er derfor å velje ei nøktern framføring. Bruk bilete (f.eks. frå Kees de Kort) eller svart-kvitt-teikningar som ein teiknar medan leiaren fortel (krev ikkje spesielle teikneevner). Teiknekol eller svart tusj fungerer fint. Det er viktig å halde seg til ein enkel strek og ikkje teikne detaljar. Bruk store ark.

Teikning 1: Krokete figur med kross på ryggen

Høgda Golgata ligg utanfor Jerusalem. Der skal Jesus krossfestast. Soldatane legg krossen på ryggen til Jesus. Han må bere krossen sin sjølv, heile den lange vegen. Mange menneske følgjer med i toget. Det går sakte framover. Krossen er altfor tung for Jesus. Snart bryt han saman. Soldatane stoppar ein mann som er på veg heim frå åkeren. Han heiter Simon. Dei tvingar han til å bere krossen helt opp til Golgata.

Teikning 2: Tre krossar på ei høgd

Så krossfestar dei han. Dei tek av han kleda og held vakt over han. Over hovudet hans set dei opp eit skilt der står det: «Dette er Jesus, kongen over jødane.»
Mange går forbi og latterleggjer Jesus: «Dersom du er Guds son, så stig ned frå krossen!» Til og med røvarane som er krossfesta ved sida av han, latterleggjer han. Nokre kvinner er der òg; dei står på avstand og ser på.
Teikning 3: Ei sol som er dekt med mykje svart farge 

Med eitt blir det heilt mørkt. Sola er borte. Menneska ser seg omkring. Dei er redde. Blir det lyst igjen ein gong? Da skrik Jesus høgt: «Min Gud, min Gud, kvifor har du forlate meg?» Nokon gir han noko å drikke. Så døyr han.

Da rivnar forhenget i tempelet i to, frå øvst til nedst. Jorda skjelv, og klippene slår sprekker. Alle er skremde og forundra. Men offiseren til soldatane, dei som held vakt over Jesus, seier: «Denne mannen var verkeleg Guds son!» Seinare spør soldatane: «Kva skal vi gjere med han?»
Teikning 4: Ei open grav

Da kjem ein fin mann – Josef frå Arimatea. Han synest det er viktig at Jesus får ei høveleg grav. Derfor ber han Pilatus om lov til å leggje Jesus i ei ny gravhole. Josef legg kroppen til Jesus i ei grav som er hoggen ut i ein bergvegg. Så rullar han ein stor stein framfor inngangen og går.

Men to kvinner blir sitjande framfor grava. Dei har kanskje ei kjensle av at Gud snart – på påskemorgonen – skal gi dei ei stor gåve, ei ny begynning.

Teksten «Jesus lever» i Bibelen forteller, illustrert av Kees de Kort, Verbum, kan vere ein god inspirasjon.
Alternative tekstar: Joh 3, 1–21 (Nikodemus), Matt 28, 18–20 (Misjonsbodet)

	SONG/SALME:

Gratulerer med dåpen
	«Gratulerer med dåpen» finn du under Ressursmateriell.

	SAMTALE:

Tilbake til krossane

Ta opp att tråden frå samtalen før forteljinga. Finn de nye svar no?

Kvifor er krossane ulike? Forskjellige menneske har prøvd å skjøne denne hendinga/forteljinga og har uttrykt det på ulike måtar. Kva meining har krossen for desse menneska? Kva meining har krossen i dag?

Er det ein kross som du liker spesielt godt? Er det ein kross du ikkje liker?
	

	KREATIVT:
Lag din eigen kross
Her må det veljast ut frå det som er mogleg.
De kan lage og pynte ein stor kross saman.

Får de tak i eigne trekrossar, er det fint om barna kan måle på dei. De kan òg lage heilt enkle trekrossar, eller de kan lage pappkrossar. Dette blir fint om de limar dei på svart papp etterpå. Tanken er at barna kan fylle krossane sine med eigne bilete.

Elles finst mange kreative idear rundt temaet kross, f.eks. i www.hobbyassistenten.no.

Ein annan idé er å lage avtrykk av krossar i kyrkja. Dette handlar ikkje så mykje om «sin eigen kross», men om krossar i kyrkja. Ideen passar òg fint under gudstenesta om krossen: stabil gull- eller sølvfolie, så stor som eit postkort, kan trykkjast mot krossfigurar i kyrkja, ja til og med mot fuger mellom golvflisene eller mot relieff ved/på døypefonten.

	Trekross, måling eller anna materiell etter behov

Ev. gull- eller sølvfolie

	MAT, PRAT OG PAUSE

Mat frå Jesus tid


	Eksempel: brød (pitabrød, flatbrød), jogurt, nøtter, honning, frukt (tørka fiken og dadlar, druer, granateple), oliven, fetaost (i små mengder – oliven og feta et ikkje alle barn, men det er fint å smake på)

	RESYMÉ:

Korleis har samlinga vore?

Kva hugsar du spesielt?

Sjå på det det de har laga i dag.


	

	LITURGISK AVSLUTNING:

· Inngangsord

· Salme: ein dåpssalme (gjennomgåande på alle samlingar)

· Tekst: Matt 28, 18–20

· Bilete: «Krossen» med nokre tankar

· Krossteikning og bønn: Eg teiknar ein kross med fingeren. Eg teiknar ein kross på hjartet. Det er teiknet for Jesus. Jesus er med meg. (Bønn frå Her er jeg! Barnebønner, Monica Vikstrøm-Jökela, IKO-forlaget)

· Fadervår

· Velsigninga
	Bilete: «Krossen» (Ressursmateriell) som plakat eller postkort til kvart barn. 



	Ressursmateriell 

BILETE: «Namnet»

Sjå på biletet. Kva ser de? 
Jesus Kristus står framfor eit hus. Kanskje det er ei kyrkje.

Men det kan vere eit heilt anna hus. Kanskje det huset du bur i?

Og midt på dette huset, midt inne i ditt liv, er Jesus – som ein kross.

Men dette skal du vite:

Vi veit at liding og nød høyrer med til dåpen.

Noko står att.

Herren har frigjort oss på krossen, ikkje frå krossen.

Gud, hjelp meg å sjå at mørket rundt meg ikkje er noko anna enn skuggen av di kjærlege hand.

Fordjupinga kan utvidast med høve til å teikne/måle (ikkje gi føringar på motivet) eller leik for dei som ikkje ønskjer å teikne.

Symbola som er utvikla til Gratulerer med dåpen finn du på Størstavalt.no under Illustrasjonar.

Bileta finn du under Ressursmateriell, dei kan visast på skjerm eller skrivast ut som plakat eller postkort.




